СТЕНОГРАФСКИ БЕЛЕШКИ
oд Осмото продолжение на Сто и првата седница на Собранието на Република Македонија, одржана на 20 мај 2010 година
Седницата се одржа во Собранинето на Република Македонија, сала 1, со почеток во 16,10 часот.
Седницата ја отвори и на неа претседаваше Трајко Вељаноски, претседател на Собранието на Република Македонија.
Трајко Вељаноски: Дами и господа пратеници, 
Продолжуваме со работа по  Сто и првата седница на Собранието на Република Македонија.
Пратениците Имер Селмани, Бесим Догани, Радмила Шекеринска, Борислав Стојменов, Соња Мираковска, Даут Реџепи, Али Ахмети, Теута Арифи, Фазли Велиу, Џеват Адеми, Вулнет Амети, Хајрула Мисини, Ристо Пенов, Тито Петковски, Фијат Цаноски, Арбен Џафери, Мендух Тачи, Имер Алиу, Садије Илјази, Мериел Узеири Ферати ме известија дека се спречени да присуствуваат на седницата.

Точка 35 - Годишен извештај за работата на Државната комисија за жалби по јавни набавки за 2009 година.
Бидејќи претресот по Годишниот извештај е завршен, на Собранието му предлагам да го усвои следниот заклучок:
1. Собранието на Република Македонија  го усвојува извештајот за работата на Државната комисија за жалби по јавни набавки за 2009 година.
2. Овој заклучок заедно со Извештајот на Комисијата за финансирање и буџет и стенографските белешки од расправата на седницата на Собранието да се достави до Државната комисија за жалби по јавни набавки.

Предложениот заклучок го ставам на гласање.

Ве повикувам да гласаме. Благодарам.

За предложениот заклучок гласале 53 пратеници, воздржани нема, против гласале 3 пратеници.

Вкупно гласале 56 пратеници.
Молам службите да утврдат точен број на присутни пратеници во салата.
Во салата има 62 пратеници, констатирам дека полноважно е гласањето.

Констатирам дека Собранието го усвои предложениот заклучок.

Минуваме на точка 36 - Годишен финансиски извештај на Агенцијата за регулирање на пазарот на железнички услуги на Република Македонија за 2009 година.

Предлагачот го повлече поднесениот Годишниот финансиски извештај.

Минуваме на точка 37 - Извештај за реализација на Годишната програма за работа и развој на Агенцијата за регулирање на пазарот на железнички услуги на Република Македонија за 2009 година.

Предлагачот го повлече Извештајот за реализација на Годишната програма.

Согласно договорот предлагам 38-та и 39-та точка да бидат последни точки.

Предлогот го ставам на гласање.

Ве повикувам да гласаме. Благодарам.

По предлогот вкупно гласале 61 пратеник. Сите 61 пратеник гласале за, нема воздржани, нема против.

Констатирам дека е усвоен предлогот 38-та и 39-та точка да бидат последни точки.

Минуваме на точка 40 - Годишен извештај за работата на Регулаторната комисија за енергетика на Република Македонија за 2009 година.
Годишниот извештај и Извештајот на Комисијата за економски прашања ви се доставени.

Отворам претрес.

Ги повикувам предлагачот и пратениците кои сакаат да говорот по претресот на Годишниот извештај да се пријават за збор.

Благодарам.

Бидејќи нема пријавени за збор, констатирам дека претресот по Годишниот извештај е завршен.
Предлогот на заклучокот содржан во Извештајот на Комисијата за економски прашања, како матично работно тело го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложеноит  заклучок.
Минуваме на точка 41 - Барање за давање автентично толкување на членот 21 став 4 од Законот за даноци од имот, поднесен од градоначалникот на општина Чашка.

Барањето за давање автентично толкување и Извештајот на Законодавно-правната комисија ви се доставени.

Отворам претрес.

Ги повикувам пратениците кои сакаат да говорот по Барањето автентично толкување да се пријават за збор. Благодарам.

Бидејќи нема пријавени за збор, констатирам дека претресот е завршен и на Собранието му предлагам да го усвои следниот заклучок.

1. Собранието на Република Македонија  констатира дека барањето за давање автентично толкување на членот 21 став 4 од Законот за даноците од имот, поднесен од градоначалникот на општина Чашка не е оправдано и нема потреба од автентично толкување на овој член од законот од причините содржани во извештајот на Законодавно-правната комисија на Собранието на Република Македонија.
2. Овој заклучок заедно со Извештајот на Законодавно-правната комисија на Собранието на Република Македонија да се достави до градоначалникот на општина Чашка.

Предложениот заклучок го ставам на гласање.
Ве повикувам да гласаме. Благодарам.
Вкупно гласаа 60 пратеници, за предложениот заклучок гласаа сите 60, нема воздржани, нема против.

Констатирам дека Собранието го усвои предложеноит  заклучок.

Минуваме на точка 34 - Годишен извештај за работата на Комисијата за заштита на конкуренцијата за 2009 година.

Годишниот извештај, Извештајот на Комисијата за економски прашања и мислењето на Владата ви се доставени, односно поделени.
Отворам претрес.

Ги повикувам предлагачот и пратениците кои сакаат да говорат по претресот по Годишниот извештај да се пријават за збор.

Благодарам.

Бидејќи нема пријавени за збор, констатирам дека претресот по Годишниот извештај е завршен.

Предлогот на заклучокот содржан во Извештајот на Комисијата за економски прашања, како матично работно тело го ставам на гласање.

Ве повикувам да гласаме.

Благодарам.

Вкупно гласаа 61 пратеник, од нив за предложениот заклучок гласаа сите 61, нема воздржани, нема против.

Констатирам дека Собранието го усвои предложеноит  заклучок.

Минуваме на точка 10 - Предлог на закон за изменување и дополнување на Законот за денационализација - прво читање.
Владата на Република Македонија го повлече Предлогот на законот.

Колеги пратеници, дозволете ми од мое и ваше име на припадниците на Влашката заедница, да им го честитам претстојниот празник 23 мај, Националниот ден на Власите.

Истовремено, на граѓаните на Република Македонија  да им го честитам претстојниот државен празник 24 мај, Свети Кирил и Методиј, ден на сесловенските просветители.

Тука ја прекинувам седницата.

Ви благодарам, дополнително ќе бидете известени за продолжување на оваа седница.

Ви благодарам.

(Седницата прекина со работа во 16,20 часот)

